
I. Versus de aestructione Romae. 


1391D

1. Sunt Hildeberti Cenomanensis. Vide Patrologiae t. CLXXI.




II.  Responsio urbis Romae. 

1. Vide ubi supra.




III. Versus de sponso adversus sponsam suam. 

1. Vide item in Hildeberto.




IV.  Responsio sponsae. 

1. Exstat ubi supra.




V. Responsio judicis. 

1. Vide ibid.




VI. De laudibus Samsonis. 

Tange manus calamum, Samsonis pinge triumphum,

De cujus titulis Gallica vernat humus.

Fasciculos tibi fac aliquos de floribus istis,

Ex his connecti sarcina magna potest.

Cereus Ecclesiae, virtutum regia, juris

Linea, discordum fibula, Samson ave

Declaras opere, quod splendes nomine fortem

Vivere Samsonem saecula nostra stupent.

Cujus honos, cujus laus, cujus fama sereno,

Terras infundunt lumine: vive precor.






VII.  Epitaphium Urbani papae. 



Hic vivens lux Urbis erat, nox morte peremptus.

Urbs stetit Urbano stante, cadente cadit.

 1393ALege regens et pace fovens te, Roma, beavit,

Servans a vitiis intus, ab hoste foris.

Non flexit, non extulit, hunc non terruit unquam.

Dives, fama, potens, munere, laude, minis.

Eloquium linguam, sapientia pectus, honestas

Mores ornabant, exteriora decor.

Ecce per hunc Urbs sancta patet, lex nostra triumphat,

Gentes sunt victae, crescit in orbe fides.

Sed citius rapitur rosa quae plus vernat in horto,

Sic et florentem fata tulere virum.

Mors hominem, requies animum, cisterna cadaver,

Solvit dura, fovet grata, profunda tegit.






VIII. Epitaphium Ivonis Carnotensis episcopi. 



 1393BReddidit affectus patrem, doctrina magistrum,

Regula canonicum; pontificemque gradus.

Formosum probitas, humilem natura, verendum

Vita serena, senem longa, pudica sacrum.

Praesule defuncto sua tollere mos erat olim,

Principis, hunc morem principis emit Ivo.

Hujus opem laesus, plebs dogmata, frena tyrannus,

Sensit, egenus opes, pro grege vota Deus.






IX. Epitaphium Senonensis episcopi. 

1. Est Hildeberti. Vide Patrologiae t. CLXXI.




X. Epitaphium Anselmi Cantuariensis episcopi. 

1. Vide ibid.




XI. Epitaphium Senecae. 

Cura, labor, meritum, sumpti pro munere honores,

Ite, alias post hanc sollicitate animas.

Me procul a vobis Deus evocat, ilicet actis

Rebus terrenis hospita terra vale.

Corpus avara tamen solemnibus accipe saxis,

Namque animam coelo reddimus, ossa tibi.






XII. Epitaphium magistri Guillelmi. 



Gallia suspirat radio privata sereno,

Clarius irradians sidera sidus hebet.

Nox abit in questum, sequiturque dies sine sole.

Fit sine Guillelmo, fit sine sole dies.

Flevit Apollonium sua Graecia, Roma Maronem,

 1393DGallia Guillelmum luget utrique patrem.

Ejus praeclaret natu Normantia, victu

Gallia, Parisius corpore, mente polus.






XIII. Epitaphium magistri Petri. 



Lucifer occubuit, stellae radiate minores,

Cujus vos radius hebetabat ut inferiores.

Illius occasu tandem venistis ad ortum,

Naufragioque tulit vestrum ratis anchora portum.

Maturus, docilis, pius, egit, praetulit, emit,

Cursum, jus, coelum, tempore, lege, fide.






XIV.  Epitaphium magistri Lamfraci. 



Vixisti, venerande Pater, sapienter et aeque,

Vixisti vivens, mors quoque vita tibi.

 1394AInter divitias pauper, Lamfrance, fuisti,

Divitiis manans, pauperum amator eras.

Per te florentes artes valuere Latinae,

Gratia de vobis ecce triumphat ovans.

Tu latios ortu, gallosque docendo levasti,

Te sibi primatem cardo Britannus habet.

In terra degens coelestia mente petebas;

Exemptus terra sidera liber adis.

Sol Geminos denis obsederat igne diebus,

Prompsit luna dies, nocte solutus abis.






XV. Epitaphium regum Jerusalem. 

1. Vide in Hildeberto, ubi supra.




XVI. Epitaphium Henrici regis. 



 1394BAnglia nunc humilis, terrarum gloria quondam,

Fluctuat, et merso remige mersa jacet,

Quae laudum titulis toto radiabat in orbe,

Eclypsim patitur sole relicta suo.

Quo pereunte perit, quo sospite sospes ageba

Otia, quo stabat stante, cadente cadit.

Legibus ille dolos, armis compescuit hostes,

Placatis placidus, indomitosque domans.

Felix imperio satis est feliciter usus,

Pacis amans, clarus munere, marte potens

Illius interitu decus interit, intereuntque

Otia, pax, legum sanctio, jura, fides.

Jam freta navigio, fora mercibus, arva colonis

Plebs patrocinio, clerus honore caret.

 1394CJam reparat judex perjuria, bella tyrannus,

Fur sicam, praedo tela, celixque ratem.

Ergo viri tanti casum gemit Anglia, cujus

Praecipiti casu praecipitata cadit.






XVII. Epitaphium decani Aurelianensis. 



Corruit Ecclesiae sponsus, defensor honesti,

Mente Cato, lingua Tullius, arte Numa.

Pax moritur moriente viro, discordia vivit,

Regnat nequities, optima quaeque ruunt.

Mors furit, arma sonant, rerum convertitur ordo,

Quodque prius fuerat, fit modo posterius.

Servit libertas, cessat dare, sordet honestum,

Torpent virtutes, vis perit, ordo jacet.

Fraus superat, viget ambitio, dominatur Erynnis,

 1394DFit fremitus, crescunt scandala, bella fremunt.

Magnanimos jactare pares et gesta tuorum,

Et numerare tuas desine Roma tribus.

Subdiderat Fabios animis, gravitate Camillum,

Aulum consiliis, unicus ille sibi.

Hic dum jura colit, libertatemque tuetur,

Transigit innocuum dextra cruenta latus.

O Mala mens, scelerata manus, consensio prava,

Ictus atrox, audax impetus, horrida mens.

Mors patriae, mors illa fuit quae sustulit illum,

In cujus casu patria tota cadit.






XVIII. Epitaphium abbatis Clarae-Vallis. 

1. Vide in Hildeberto ubi supra.




XIX. Comparatio ae Incarnatione Domini. 

Sol crystallus, aquae, dant qualemcunque figuram

Virginei partus, erudiuntque fidem.

Si tingatur aquis et soli subjiciatur,

Scintillas profert integer ille lapis.

Flamine sic abluta sacro, subjectaque soli,

Justitiae peperit integra virgo Deum.






XX. Versus de muneribus magorum. 



Dat magus aurum, thus, myrrham. Rex suscipit aurum,

Thura Deus, myrrham qui moriturus erat.

Thus orando damus, aurum sapiendo superna,

Myrrham cum carnis mortificatur opus.






XXI.  Ejusdem argumenti. 

1. Vide in Hildeberto, Patrologiae t. CLXXI.




XXII. De triplici domo justorum. 

1. Vide ibid.




XXIII. De triplici domo hominum. 



Trina domus nobis, lar, tumba polusque paratur.

Ligna larem, ligo sarcophagum, devotio coelum

Praeparat, occasus comes in lare; vermis in urna,

Angelus in coelo, Lar poenae, tumba sopori.

Coelum laetitiae, diversa sorte dicantur,

Culpa priora duo, dat gratia sola supernum.






XXIV. Versus de rota Fortunae. 

1. Est Hildeberti. Vide ibid.




XXV. Quod parum valent artes sine pecunia. 

1. Vide ibid.




XXVI.  Versus de mala femina. 

1. Vide ibid.




XXVII. De divite cupiente et paupere avaro. 



Quis dives? Qui nil cupit. Et quis pauper? Avarus.

Quid sapientis opus? Non velle et posse nocere.

Quid stulti proprium? Non posse et velle nocere.

Quae dos matronae pulcherrima? Vita pudica.






XXVIII. De ore, visu et mente. 

Tres sibi convivas quaerit, tria fercula praesens

Mensa parat, sola nomine, trina datis.

Os, visum, mentem, pascit, juvat, instruit escis,

Pictis exemplis, singula quemque docent.

Os sibi vult escas, lactatur imagine rerum

Visus, in exemplis fercula mentis habe.

Aegris prima, secunda pigris, sed tertia doctis

Mensa placet, vires, otia, dogma parans.






XXIX. Logogryphi et aenigmata. 


 Me variando nimis commendat syllaba trina,Primam deme mihi, pro conjuge pugno Latina.

  1396ASi media caream, non indigeo medicina,Si rapias finem, non est in ventre ruina.

 Quam resecare solet ex arbore saeva securis,Syllaba bina manet, ex quinque notata figuris.

 Vir fiet, si tu finem de nomine pellis,A mutetur in O, vix est in mille puellis.

 Montes excelsi: tollatur montibus L. SiVivunt, mellificant, qui possunt dicere, dicant.

 Corda puellarum lascivis urgeo morbis,Verte retro nomen, totus mihi serviet orbis.

 Debeo tormenta peccantibus ad mala pronis,B rapta caream; dicar res apta colonis.

 Cuidam praebet avi fuscum natura colorem;Illi subtrahe cor, albedine vincet olorem.

 Ars fundum murum pariter tectum mihi jungit, 1396BDo mutetur in ha, piscem cuspis mea pungit,

 Vita mihi ridet, juvenili gaudeo flore,E cadat in nihilum, nimium fervesco calore.

 Dat mihi rima viam, diversa curro caverna,Littera prima cadat, tenebras expello lucerna.

 Dum volo, littera fit, volitans sum proxima Phaebo,Si caput abscindas, tibi rustica turba placebo.

 Non sine gramma tamen scriptorum servio pennis,Verbo Romano nomen mihi pene bipennis

 Sum scintilla mali, quae bellis incito corda,L mihi jungatur, jam dulci persono corda.

 B vice R posita, si littera D rapiatur,Piscis ero, per quem vivens homo saepe voratur.

 Reges exornat ex piscis tincta cruore,L mutetur in R natat in pede, garrit in ore.

  1396CDispliceo paci, lethales quaero ruinas,S vertatur in E nautarum mergo carinas.

   In silvis orior, depellor in aequora flatu.N. mihi deme, meo sulcabitur aura volatu

 Ad me promendum mater gallina laborat,Um mutetur in Is, me candida lana decorat.

 Sum cortex grani quem defert undique ventus,P caream, de me ludet lasciva juventus.

 Me pede bis bino summus jubet ire Creator,Syllaba bina cadat sine me fit nemo viator.

 In speciem pasco visum, nares in odorem,A. de me tuleris facies de flore liquorem.

 Stercora semper amo nequeo spectare seorsum,Persto quod ante fui quamvis sim versa retrorsum.

  1396DSex costis et ter septem circumdor ocellis,M vice T posita, pellor feriorque procellis.

 Vinum potanti nascens de vite ministro,V formetur in E, sum nomine plena sinistro.

 Sum fluvius Troiae regio me Troica potat,X pellatur ab S, me Christus in aethere dotat.

 In quemdam me Pythagoras divisit hiatum,Ara me duplicem ritus parat iste meatum.

 Amplector corpus vestes astringo fluentes,Zo vertatur in M, succendo cupidine mentes.

 Teste sono duplex sum simplex teste figura,Primam conjugo partem cum parte futura.

 De lignis texor, me fur aperire laborat,M conjunge mihi, me dives avarus adorat.

  1397ATerne terna sonat in eadem littera parte,Tertia sextae, quinta secundae, primaque quartae.

 In lauro residens bis sex volitare columbas,Aspiciens dedit hunc forte columba sonum.

 Si numerus duplici bis cresceret ordine vester,Essetis centum me volitante simul.

 Ut te non lateat volitantis summa cohortis,Ex triginta tribus constitit illa cohors.

 Bis sex convivis bis senos divide panes,Cleris, agricolis militibusque simul

  1398ALiba duo clerum, libi pars quarta colonum,Dimidius panis militis ora cibet.

 Ut tot sint homines quam panes, sint tibi quinqueCleri, ruricoliter, duo, solus aeques.

 Aedificat centum graduum collectio scalam,In primo residet sola columba gradu.

 Post binae volucres, tres postea, quatuor inde:Centenos numerus ordinat iste gradus.

 Consului summam cum quinquaginta columbis,Quinque columbarum millia summa tenet.

